
Pou Piblikasyon Imedyat: 6 me 2013

GOUVENE CUOMO ANONSE KONFIMASYON SHEILA ABDUS-SALAAM NAN KOUDAPEL ETA NEW YORK

Gouvene Andrew M. Cuomo te anonse jodi a Sena Eta New York la konfime Sheila Abdus-Salaam, yon lJij
nan Seksyon Apel Kou Siprem Eta New York la, nan Kou Dapél Eta New York. Jij Abdus-Salaam se premye
fanm afwo-ameriken kap syeje nan Kou Dapel. Se Gouvené Cuomo ki te nonmen li nan dat 5 avril.

“Jodi a, Sena eta a konfime Jij Abdus-Salaam pou | rantre nan gwoup jij vreman ekstraodiné kap syeje
nan Kou Dapel Eta New York la,” te deklare Gouvené Cuomo. “Jij Abdus-Salaam pral pote plizye dizén
ane eksperyans ak devouman nan tribinal New York yo nan pozisyon prestijye ak byen merite sa. Mwen
pa gen okenn dout li pral sévi ak entegrite nan defann konstitisyon ak lwa nou yo epi nan pwoteje dwa
Nouyoke. Mwen prezante | felisitasyon ki soti nan fon kem.”

Jij Abdus-Salaam te di konsa, “Se yon vre priviléj pou konfimasyon sa Sena New York la ban mwen jodi a
pou m sévi nan pi wo tribinal nan Empire State la. M ap remesye Gouvene a pou nominasyon li an epi
pou konfyans li plase nan mwen menm. Priyorite Gouvené Cuomo se rale meye talan nan sevis piblik epi
refé gwo enstitisyon piblik eta a, epitou mwen santi mwen onore epi se ak imilite ma pral sevi
popilasyon New York la nan Kou Dapel. Map tann ak enpasyans pou m syeje ak kolég mwen yo, epi
toujou sevi ak mak fabrik karye jidisye mwen ki se yon aplikasyon lalwa nan yon manye ki jis.”

Jij Abdus-Salaam te yon Jij nan Dlvizyon Apel la, Premye Depatman, depi mwa avril 2009. Li te eli Jij Kou
Siprem Eta New York nan mwa novanm 1993 epi te re-eli nan mwa novanm 2007. Soti janvye 1992 rive
desanm 1993, li te syeje nan Tribinal Sivil Vil New York.

Eksperyans jiridik Jij Abdus-Salaam depase kad tribinal la. Li te travay kom Konseye Jeneral nan Biwo
New York City pou Zafeé Travay soti Jen 1988 rive desanm 1991, kom Pwokiré Jeneral Adjwen nan Biwo
Dwa Sivil ak Finansman Imobilye soti mwa dawout 1980 rive me1988. Li te komanse karye jiridik li kom
avoka nan Sevis Jiridik Distrik Lés Brooklyn. Jij Abdus-Salaam se yon diplome Barnard College ki te
resevwa diplom doktora li nan Fordham University School of Law.

Nan komansman ane a, Asosyasyon Bawo Eta a (State Bar Association) bay Jij Abdus-Salaam not ki pi wo
li “byen kalifye” pou syeje nan Kou Dapel. Asosyasyon te ap evalye kandida pou Kou Dapel depi 1967.

Seymour W. James, Jr., Prezidan Asosyasyon Bawo Eta New York la te di konsa, “Asosyasyon Bawo New
York la felisite Jij Sheila Abdus-Salaam pou konfimasyon Sena a kom yon Jij Adjwen nan Kou Dapél. Nou
di bravo Gouvené Cuomo pou nominasyon yon moun ki kalifye nan pi wo nivo pou pozisyon sa. Keseswa
pou reprezante kliyan endijan lé li te jén avoka, pwoteje dwa sivil lé li te Pwokire Adjwen jeneral, oubyen
tranche ka nan tribinal, Jij Abdus-Salaam te montre sajés, entelijans epi te kanpe bo kote lajistis.”

Maureen E. Maney, Prezidan Asosyasyon Bawo Fanm Eta New York (Women’s Bar Association of the
State of New York, WBASNY), te di konsa, “Konfimasyon Jij Abdus-Salaam, yon manm WBASN, se yon
sous fyete ekstraodiné pou Asosyasyon nou an. Arive Jij Abdus-Salaam nan Kou Dapel la se pa selman
yon enspirasyon pou tout fanm pwofesyonél, men tou konpozisyon Kou a pi byen reflete pwofesyon
jiridik la ak sosyete nou an. Nominasyon Gouvéné Cuomo a rekonet kalifikasyon eksepsyonel Jij Abdus-
Salaam genyen yo anmenm tan lap ankouraje divesite.”

R. Nadine Fontaine, Prezidan Metropolitan Black Bar Association, te di konsa, “Jodi a, n ap viv yon moman
istorik. M ap felisite Onorab Sheila Abdus-Salaam pou konfimasyon byen merite li a nan Kou Dapél Eta
New York. Jij Abdus-Salaam te toujou pwouve li se yon jiris eksepsyonél, tré respekte epi li pral san okenn
dout kontinye menm jan. Mwen felisite Gouvené Andrew M. Cuomo ak manm Sena a pou angajman san
fay yo pou genyen yon ekip jij ak anpil kalifikasyon ak divesite ki reflete vr.eman manm eta nou an.”

Margo Ferrandino, Prezidan Association Fanm Nwa Avoka (Association of Black Women Attorneys, ABWA),
te di konsa, “Jij Abdus-Salaam se yon jiris eksepsyonel epi tou ABWA fyé déske manm li yo kontinye ap briye
nan pwofesyon jiridik la epi reprezante kominote nou an nan pi wo nivo jidisyé nan Eta New York.”

William Little, Prezidan Capitol District Black ak Hispanic Bar Association, te di konsa, “Nou kontan
epitou fyé pou nominasyon Jij Abdus-Salaam nan Kou Dapel epi nou felisite Gouvéne a pou nominasyon
sa ki montre aklé angajman li pou sistem jidisye divésifye ki reflete eta a.”

David M. Schizer, Dwayen Lekol Dwa Columbia, Lucy G. Moses, Pwofese Dwa ak Harvey R. Miller,
Pwofese Dwa ak Ekonomi, te di konsa, “Mwen kontan anpil deske Sena a konfime Jij Abdus-Salaam. Kou
Dapel Eta New York la—ak tout Nouyoke—pral benefisye anpil anpil de sajeés li, objektivite li, entegrite li
ak konpasyon Ii”

Michael Jaffe, Prezidan New York State Trial Lawyers Association, te di konsa, “New York State Trial Lawyers
Association felisite Jij Sheila Abdus-Salaam pou konfimasyon li nan Kou Dapél Eta New York. Gouvéné Cuomo
dwe resevwa konpliman pou moun sa li te nommen an ki pral pote yon sajés ak eksperyans ekstraodine nan
pi pwo tribinal eta a, epitou nou te fye bay nominasyon Jij Abdus-Salaam lan tout sipo nou.”

